
চিত্ৰাঙ্গদা মাতৃ তোৰ গন্ধৰ্ব্বৰ জী।

স্বৰূপত ভাল মন্দ তই জান কি॥

নটিনী মাৱৰ তোৰ নটৰ আকাৰ।

নটীৰ ছৱালে কি কৰিবি ৰাজ্যভাৰ॥৮০

শৰ ধনু কৱচক পাচ কৰি থৈয়ো।

চান্দি বান্ধি গলত মৃদঙ্গ গোট লৈয়ো॥

যাহাৰ উৎসৱ হোৱে তাকে গৈয়া চায়ো।

নৃত্য গীত কৰিয়া মৃদঙ্গ গোট লৈয়ো॥৮১

বিশেষত নট জাতি জানা কাপে জাপ।

নিচিনি নজানি যাকে তাকে বোল বাপ॥

ছাটক ছোটক তোৰ মাত খানি চাৰ।

হেনমত জনে কি কৰিবি ৰাজ্যভাৰ॥৮২







অৰ্জ্জুনৰ সৈতে যুদ্ধ কৰিবলৈ বব্ৰুবাহনৰ দৃঢ় সঙ্কল্প






জৈমিনি বদতি শুনিয়োক জন্মেজয়।

হেন যেবে নিন্দি মাতিলেক ধনঞ্জয়॥

মহাকোপে নৰনাথে মাতিলন্ত হাসি।

যশৰাশি পাইলো কত পিতৃ বুলি আসি॥৮৩

মহাকোপে আটোপে মাতিলা নৰনাথে।

আৰ কি সহয় লাঠি নমাৰিলা মাথে॥

যতেক বুলিলা মানে সহিবাক পাৰো।

মাৱক নিন্দিলা তুমি ইহাতেসে মৰো॥৮৪

